
ABSTRAK

Kajian ini bertujuan mengenal pasti Persepsi Atlet Murid Terhadap Tingkah
Laku Kepimpinan Jurulatih di Sekolah Sukan Malaysia Zon Timur. Instrumen kajian
yang digunakan ialah Leadership Scale for Sport (LSS) versi kegemaran dan persepsi
atlet. Subjek kajian adalah populasi atlet di kedua-dua buah Sekolah Sukan Malaysia
pada tahun 2007 (n=246; SSMP=166, SSMT=80). Dapatan kajian yang diperolehi di
analisis menggunakan Statistik Inferensi. Analisis data kajian yang terlibat ialah Ujian-
t Tidak Bersandar bagi persoalan kajian satu, Ujian-t Tidak Bersandar dan ANOVA
sehala bagi persoalan kajian yang dua. Dapatan kajian menunjukkan bahawa tidak
terdapat perbezaan yang signifikan bagi faktor demografi Sekolah Sukan Malaysia
Zon Timur, jantina, umur dan jenis sukan yang diceburi dan pencapaian. Hasil dapatan
kajian menunjukkan atlet murid di Sekolah Sukan Malaysia Zon Timur menggemari
gaya kepimpinan Latihan dan Arahan, Maklum Balas Positif Demokratik dan
Sokongan Sosial. Jurulatih juga didapati mengamalkan gaya kepimpinan sedemikian.
Gaya kepimpinan jurulatih yang kurang digemari dan kurang diamalkan ialah
Autokratik. Analisis ujian-t dan ANOVA menunjukkan tidak terdapat perbezaan yang
signifikan kecuali di dalam dimensi demokrati yang diamalkan berdasarkan Sekolah
Sukan Malaysia Zon Timur, jantina, umur dan jenis sukan yang diceburi dan
pencapaian. Kesimpulannya, bagi meningkatkan pencapaian atlet remaja dalam
sukan, pihak yang terbabit dengan perancangan dan pelaksanaan program latihan
perlu mengetahui perkara yang mempengaruhi pencapaian atlet murid atlet.
Berdasarkan dapatan kajian, beberapa implikasi dan cadangan kajian lanjutan

dikemukakan untuk menambah pengetahuan kepada pentadbir sukan remaja.



ABSTRACT

This study aims to identify the Perceptions of Student Athletes on the
Leadership Behavior of Coaches in the East Zone Malaysia Sports School. The
research instrument used was the Leadership Scale for Sport (LSS) version of athletes
'favorites and perceptions. The subjects of the study were the population of athletes in
both Malaysian Sports Schools in 2021 (n = 246; SSMP = 166, SSMT = 80). The
findings of the study were obtained in the analysis using Inferential Statistics. The
analysis of the study data involved was Independent t-Test for study question one,
Independent t-Test and one-way ANOVA for study question two. The findings of the
study showed that there were no significant differences for the demographic factors of
Sekolah Sukan Malaysia East Zone, gender, age and type of sports engaged and
achievement. The results of the study showed that the student athletes in the East
Zone Malaysia Sports School preferred the leadership style of Training and Instruction,
Democratic Positive Feedback and Social Support. Coaches were also found to adopt
such a leadership style. The less popular and less practiced leadership style of
coaches is Autocratic. T-test analysis and ANOVA showed that there were no
significant differences except in the dimensions of democracy practiced based on the
East Zone Malaysia Sports School, gender, age and type of sports engaged and
achievement. In conclusion, in order to improve the achievement of adolescent
athletes in sports, those involved in the planning and implementation of training
programs need to know the things that affect the achievement of student athletes.

Based on the findings of the study.

BAB |
PENDAHULUAN
1.0 PENGENALAN

Kesungguhan kerajaan Malaysia dalam usaha meningkatkan mutu Sukan
Prestasi Tinggi telah terbukti dengan penubuhan lima (5) buah Sekolah Sukan
Malaysia (SSM) iaitu Sekolah Sukan Bukit Jalil (SSBJ) pada tahun 1996, Sekolah
Sukan Tunku Mahkota Ismail (SSTMI) pada tahun 1998, Sekolah Sukan Malaysia
Pahang (SSMP), Sekolah Sukan Malaysia Sabah (SSMS), dan Sekolah Sukan
Malaysia Terengganu (SSMT) pada tahuan 2016. Misi penubuhan Sekolah Sukan
Malaysia ini adalah melatih atlet murid yang masih bersekolah dengan memberikan
segala kemudahan dan latihan yang terbaik untuk melahirkan atlet bertaraf dunia
(Kementerian Pendidikan Malaysia, 1999). Pelbagai pelaburan telah dilakukan oleh
pihak kerajaan seperti menyediakan pelbagai kemudahan infrastruktur yang terbaik
dan terkini, memberikan latihan yang berkualiti dengan perlantikan jurulatih-juruatih
yang berkelayakan daripada dalam dan luar negara serta memperkenalkan sistem
penjadualan waktu anjal yang memberi tumpuan kepada peningkatan mutu sukan di
Malaysia. Atlet murid yang telah terpilih dari seluruh Malaysia akan ditempatkan dilima
buah Sekolah Sukan Malaysia (SSM) ini untuk mencapai hasrat negara bagi
memajukan sukan. Menurut saranan Kementerian Pendidikan Malaysia (KPM), adalah
penting mewujudkan institusi-institusi sukan yang boleh melahirkan jaguh daripada
kalangan atlet murid yang mempunyai minat, kebolehan dan potensi dalam bidang
sukan. Setelah lebih sepuluh tahun Sekolah Sukan Malaysia (SSM) beroperasi
dengan sistem persekolahan yang tersendiri wajarlah satu kajian yang menyeluruh
dijalankan bagi menguji keberkesanan Sekolah Sukan Malaysia (SSM) tersebut
mencapai misi dan visinya iaitu menjana atlet bertaraf dunia.

Jurulatih-jurulatin sukan memainkan peranan yang sangat penting dalam
pembangunan sesuatu sukan di Malaysia. Mereka berperanan melatih atlet murid
secara individu atau satu pasukan yang akan menyertai sesuatu pertandingan.
Menurut Wildman (2006), kepimpinan yang berkesan adalah satu elemen yang
penting dan perlu ditunjukkan demi meningkatkan prestasi individu atau sesebuah
pasukan. Secara tidak langsung, ini menunjukkan bahawa peningkatan prestasi
individu atau sesebuah pasukan serta kemenangan individu atau pasukan tersebut
dalam sesebuah kejohanan atau pertandingan bukan hanya terletak kepada kualiti
dan kehebatan seorang atlet semata-mata, tetapi kerjasama sekumpulan individu
yang bekerja secara berpasukan. Mereka juga perlu memastikan atlet dan

pasukannya dapat menunjukkan prestasi yang terbaik dan seterusnya mencapai



kejayaan yang cemerlang dalam sesuatu pertandingan (Bompa, 1993; Martens,
1987). Pengetahuan mengenai gaya kepimpinan jurulatih dalam sukan seperti
perancangan, teknik latihan dan pengaturan strategi permainan adalah perlu bagi
memastikan penglibatan atlet yang berterusan dalam sesuatu aktiviti sukan.

Persepsi ialah gambaran atau bayangan dalam hati atau fikiran (tentang
sesuatu), pandangan (menerusi pancaindera), tanggapan: kekuatan imaginasi,
kepekaan dan ~nya terhadap alam dan kehidupan memberikan gaya dan pengucapan
yang khusus pada karya-karyanya; mempersepsi membuat gambaran (bayangan)
dalam hati atau fikiran tentang sesuatu: objek-objek yang dipersepsi secara visual
diterima tanpa soal. Manakala definisi jurulatih pula ialah orang yang melatih orang
lain (seperti ahli sukan dan lain-lain) supaya mahir. kejurulatihan yang berkaitan
dengan jurulatih dalam segala aspeknya, di manakah salahnya yang menyebabkan
kekalahan ini ataupun sistem yang menjadi puncanya. (Kamus Dewan Edisi Keempat)

Govindan et al., (2019) dalam kajian mereka mendapati atlet bola sepak di
daerah alor gajah, Melaka mempunyai pelbagai persepsi terhadap gaya tingkah laku
kepimpinan jurulatih. Soal selidik Leadership scale for sport (LSS) oleh Chelladurai
dan Saleh, (1980) digunakankan untuk mengukur gaya kepimpinan jurulatih meliputi
lima dimensi iaitu dimensi yang pertama ialah latihan dan arahan, dimensi yang kedua
ialah demokratik, dimensi yang ketiga pula ialah maklum balas positif atau ganjaran,
dimensi seterusnya ialah sokongan sosial dan dimensi terakhir ialah autokratik.
Tanggungjawab seseorang jurulatih adalah untuk membantu atlet mencapai prestasi
yang terbaik dan cemerlang dalam setiap pertandingan. Oleh yang demikian, tugas
sesorang jurulatih meliputi tugas melatih kemahiran asas, perancangan serta
perlaksanaan program latihan jangka panjang dan jangka pendek, persiapan sebelum,
semasa dan selepas pertandingan, memberi nasihat teknikal dan taktikal sepanjang
pertandingan dan perlawanan bagi meningkatkan prestasi atlet mereka.

Memandangkan mutu sukan di negara kita masih berada pada tahap
pembangunan dan kurang memuaskan lagi maka wajar dijalankan kajian yang
berkaitan dengan kepimpinan sesorang jurulatih kerana ia banyak mempengaruhi
kejayaan sesebuah pasukan, pemilihan Sekolah Sukan Malaysia Pahang (SSMP) dan
Sekolah Sukan Malaysia Terengganu (SSMT) paling sesuai dan tepat kerana kedua-
dua sekolh sekolah sukan malaysia zon timur merupakan pusat pengeluaran bakal-

bakal atlet negara masa hadapan.



1.2 PERNYATAAN MASALAH

Kegagalan Kesatuan Olahraga Malaysia (KOM) yang menggunakan khidmat
jurulatin pecut dari Amerika Syarikat, Dwayne Miller untuk meningkatkan prestasi
sedia ada atlet kebangsaan seperti Khairul Hafiz Jantan dan Muhammad Haiqal
Hanafi menerima tamparan hebat. Ekoran daripada itu, isu Kesatuan Olahraga
Malaysia (KOM) yang masih menanti kelulusan Maijlis Sukan Negara (MSN) untuk
mendapatkan khidmat jurulatih pecut dari Amerika Syarikat, Dwayne Miller untuk
meningkatkan prestasi sedia ada atlet kebangsaan terutama dalam acara pecut,
lompat jauh dan lompat kijang satu langkah yang merugikan. Akhirnya, tiada
peningkatan prestasi Khairul Hafiz Jantan dan Muhammad Haigal Hanafi dan sebelum
ini menarik perhatian pelbagai pihak selepas menyatakan hasrat kembali semula
bersama jurulatihnya Mohd Poad Md kassim selepas lebih tujuh bulan ditempatkan
bersama semua atlet pecut elit kebangsaan di bawah Pengarah Teknikal KOM,
Dwayne Miller di Majlis Sukan Negara (MSN), Bukit Jalil sejak Ogos 2020 tahun lalu.
Malah, mereka menyifatkannya langkah terbaik demi kemajuan prestasi dalam
tempoh jangka panjang dengan aspek keserasian yang telah terbina menjadi faktor
utama (Sinar Harian, 21 April 2021) oleh (Zainal, 2021).

Salah satu faktor penentu kepada kejayaan seseorang atlet adalah keserasian
perhubungan antara jurulatih dengan atlet (Beam, 2004) (Beam, Serwatka & Wilson
2004). Pengetahuan mengenai gaya kepimpinan yang digemari oleh atlet akan dapat
mengurangkan masalah ketidakserasian perhubungan antara jurulatih dengan atlet
yang akan mengganggu prestasi. Merujuk kepada Model Kepimpinan Multidimensi
Chelladurai, (1980), keberkesanan kepimpinan dalam sukan hanya dapat dicapai
sekiranya wujud keserasian antara ketiga-tiga perlakuan jurulatih iaitu menepati
kehendak organisasi, perlakuan sebenar jurulatih dan perlakuan yang diingini oleh
atlet. Berpandukan model ini tidak hairanlah seorang jurulatih yang berkualiti belum
dapat menjamin kejayaan pasukan sekiranya tingkah laku jurulatih itu tidak digemari
oleh organisasi dan atlet. Oleh yang demikian, hasil kajian ini boleh dijadikan panduan
kepada jurulatih dan pihak pengurusan sekolah untuk mempraktikkan gaya
kepimpinan yang bersesuaian dan mengelakkan masalah ketidakserasian
perhubungan atlet dengan jurulatih. Terdapat pelbagai persepsi atlet murid terhapap
tingkah laku kepimpinan jurulatih di Sekolah Sukan Malaysia (SSM) Zon Timur seperti
dimensi latihan dan arahan, dimensi demokratik, dimensi maklum balas positif atau
ganjaran, dimensi sokongan sosial dan dimensi autokratik. Persepsi yang paling
diminati oleh sukan balapan dan padang negeri Sarawak ialah tingkah laku arahan
dan latihan (Ling et al., 2017).



Dapatan kajian lampau juga menunjukkan terdapat perbezaan gaya
kepimpinan jurulatih yang diamalkan dan ciri-ciri atlet seperti jantina, umur,
pengalaman dan jenis sukan yang diceburi terhadap pencapaian prestasi (Jnr et al.,
2017; Ling et al., 2017; Sailan & Rasyid, 2016). Oleh yang demikian, penyelidik ingin
menjalankan kajian secara multidimensi bagi mengenal pasti gaya kepimpinan
jurulatih yang diamalkan oleh jurulatih-jurulatih di Sekolah Sukan Malaysia (SSM) Zon

Timur.

1.3 OBJEKTIF KAJIAN
Objektif kajian ini adalah mengkaji secara terperinci persepsi atlet murid
terhadap tingkah laku kepimpinan jurulatih di Sekolah Sukan Malaysia (SSM) Zon
Timur. Berikut merupakan objektif kajian berdasarkan latar belakang yang telah
dikemukakan;
1. Membandingkan persepsi atlet murid terhadap tingkah laku kepimpinan
jurulatih di Sekolah Sukan Malaysia (SSM) Zon Timur.
2. Mengenal pasti faktor demografi yang paling mempengaruhi persepsi atlet
murid terhadap tingkah laku kepimpinan jurulatih di Sekolah Sukan Malaysia
(SSM) Zon Timur.

14 PERSOALAN KAJIAN
Kajian ini dijalankan bagi menjawab persoalan-persoalan berikut;

1. Sejauh manakah perbezaan terhadap tingkah laku kepimpinan jurulatih di
Sekolah Sukan Malaysia (SSM) Zon Timur?

2. Bagaimana terdapat perbezaan persepsi atlet murid terhadap gaya
kepimpinan jurulatih di Sekolah Sukan Malaysia Zon Timur dipengaruhi oleh
faktor-faktor demografi berikut:

2.1 Umur
2.2 Jantina
2.3 Jenis sukan

2.4 Pengalaman dalam bidang sukan

15 KEPENTINGAN KAJIAN

Hasil kajian ini mungkin dapat mendedahkan beberapa keadaan tingkah laku
kepimpinan jurulatih sukan di Sekolah Sukan Malaysia (SSM). Ekoran daripada
tingkah laku kepimpinan yang berbeza-beza, berkemungkinan menimbulkan pelbagai

kesan terhadap pencapaian di kalangan atlet di Sekolah Sukan Malaysia (SSM). Oleh



itu, kajian ini dapat menambahkan serta mengemaskinikan pengetahuan jurulatih-
jurulatih sukan di Sekolah Sukan Malaysia (SSM) khususnya di sekolah-sekolah
tentang tingkah laku kepimpinan yang berkesan supaya dapat membantu para atlet
murid secara individu atau dalam sesebuah pasukan permainan untuk meningkatkan
tahap pencapaian yang cemerlang dan terbilang.

Memang tidak dapat dinafikan bahawa peningkatan prestasi atlet-atlet murid
adalah bergantung kepada satu organisasi yang melibatkan pelbagai aspek
termasuklah latihan, pengurusan, kemudahan, dan kejurulatihan. Justeru itu, kajian
ini mungkin dapat membantu pihak-pihak tertentu seperti Sekolah Sukan Malaysia
(SSM), Majlis Sukan Sekolah-sekolah Malaysia (MSSM), Majlis Sukan Negara (MSN),
Majlis Olimpik Malaysia (MOM), Kementerian Belia dan Sukan (KBS) dan Organisasi-
organisasi Kerajaan dan swasta yang lain sebagai garis panduan untuk perancangan
dan penggubalan dasar yang berkaitan dengan pentadbiran dan pengurusan sukan.
Dengan adanya dapatan-dapatan tempatan mengenai penyelidikan tempatan dalam
bidang tingkah laku kepimpinan jurulatih sukan. Lantaran itu, program pembangunan
kejurulatihan sukan mungkin akan dapat dipertingkatkan mengikut keperluan
tempatan dengan kebudayaan tertentu (Cultural Specificity) yang tersendiri.

Selain itu, kajian ini juga mungkin dapat mengenalpasti jurulatih-jurulatih yang
boleh melatih atlet-atlet dalam sukan yang diceburi mengikut pola-pola tingkah laku
kejurulatihan yang berkesan. Di samping itu, hasil dapatan-dapatan kajian ini mungkin
membantu guru-guru dan jurulatih-jurulatih sukan supaya dapat memahami lebih
mendalam bidang tugas kejurulatihan.

Secara tidak langsung, ia akan mengutungkan bukan sahaja kepada guru-guru
dan jurulatih-jurulatih sahaja malah ia juga kepada para atlet dan pihak-pihak tertentu
yang menampung pembiayaan untuk latihan dan pertandingan. Atlet-atlet tidak boleh
dilatih dengan berkesan tanpa seorang jurulatih yang cekap dan berkebolehan dalam
melatih atletnya berdasarkan pronsip-prinsip sains sukan. Prinsip-prinsip sains sukan

merupakan kompenan penting dalam bidang kejurulatihan pada masa kini.

1.6 BATASAN KAJIAN
Setiap kajian mempunyai batasan tertentu yang akan mempengaruhi dapatan
kajian. Batasan yang disebabkan kelemahan yang berlaku akibat perkara yang tidak
dapat dikawal oleh penyelidik semasa menjalankan kajiannya dikenali sebagai limitasi;
1. Kajian ini hanya terhad kepada atlet murid tingkatan satu (1) hingga empat (4)
sahaja berdasarkan arahan Bahagian Sukan, Kokurikulum dan Kesenian
(BSKK). Populasi yang dipilih adalah merujuk jadual kaedah Krejcie & Morgan
(1970) terdiri daripada di kedua-dua buah Sekolah Sukan Malaysia (SSM).

Jumlah Populasi di Sekolah Sukan Malaysia Pahang (SSMP; N = 270, n=159)
dan Sekolah Sukan Malaysia Terengganu (SSMT; N=100, n=80).

Skop kajian ini hanya menumpukan kepada tingkah laku kepimpinan jurulatih
yang disarankan oleh (P. Chelladurai et al., 1980). Di samping itu, untuk
mendapatkan maklumat berkaitan seramai 246 orang atlet murid yang berumur
13 sehingga 16 tahun dari Sekolah Sukan Malaysia Pahang dan Sekolah
Sukan Malaysia Terengganu. Daripada 246 orang atlet murid Sekolah Sukan
Malaysia Pahang dan Sekolah Sukan Malaysia Terengganu, Ini jelaskan
menunjukkan ketidak seimbangan subjek dalam kajian ini di antara atlet lelaki
dan atlet perempuan di Sekolah Sukan Malaysia Pahang dan Sekolah Sukan
Malaysia Terengganu

Sehubungan dengan itu, kajian ini menggunakan soal selidik dalam bentuk
google form untuk mengukur tingkah laku kepimpinan jurulatih. Tingkah laku
kepimpinan jurulatih diukur berdasarkan persepsi. Pengukuran ini adalah sukar
sekiranya diukur secara objektif, dalam memberi tanggapan kepada item-item
soal selidik dalam bentuk google form, nilai dan pemahaman responden
mungkin berbeza-beza. Lantaran itu, ketepatan dapatan dalam penyelidikan
ini bergantung kepada responden terhadap kenyataan-kenyataan borang soal
selidik dalam bentuk google form yang diedarkan.

Di samping itu, kebolehpercayaan dari segi masa juga merupakan aspek yang
penting dalam pengukuran sesuatu fenomena. Dalam pengukuran tingkah laku
jurulatih, keboleh percayaan masa boleh diragui kerana tingkah laku adalah
bersifat subjektif dan akan berubah dari semasa ke semasa. Di dalam konteks
kajian ini, atlet-atlet murid dikehendaki menagamati tingkah laku kepimpinan
jurulatih yang sedang melatih mereka pada ketika itu. Oleh itu, atlet-atlet
tersebut mungkin mengalami kekeliruan dan keraguan semasa menjawab soal
selidik kerana pengalaman awal menerima pelbagai jenis tingkah laku jurulatih
yang berbeza akan mempengaruhi pengamatannya. Justeru itu, kekeliruan
dan keraguan ini mungkin menyebabkan ketidaktekalan mereka memberi

respon terhadap item-item borang soal selidik dalam bentuk google form.

DEFINIS| OPERASIONAL

Secara operasionalnya dalam kajian ini Jurulatih juga bertindak sebagai

pemimpin pasukan dengan memberi keyakinan kepada atlet di bawah bimbingannya

agar dapat berdaya saing semasa menyertai pertandingan. Ini bermakna gaya

kepimpinan jurulatih dapat mempengaruhi pencapaian atlet dan sesebuah pasukan
yang dibentuk (Patterson et al., 2005).



1.7.1 Gaya Kepimpinan

Gaya tingkah laku kepimpinan jurulatih adalah cara penggunaan kuasa yang
dimiliki oleh seseorang pemimpin terhadap individu di bawah pimpinannya (Cox,
2011). Secara operasionalnya, dalam kajian ini gaya tingkahlaku kepimpinan jurulatih
adalah merujuk kepada cara penggunaan kuasa oleh jurulatih di sekolah sukan
Malaysia Zon Timur terhadap atlet murid di bawah pimpinannya. Gaya kepimpinan
jurulatih adalah tingkah laku yang ditunjukkan oleh jurulatih untuk mempengaruhi atlet
dalam mencapai matlamat latihan. Bagi mencapai objektif kajian ini gaya kepimpinan
jurulatih diukur menggunakan soal selidik Leadership Scale for Sport(LSS) Chelladurai
& Saleh (1978) mengandungi lima subskala gaya kepimpinan jurulatih iaitu tingkah
laku Latihan dan Arahan, Autokratik, Demokratik, Sokongan Sosial dan Maklum Balas
Positif. Dalam konteks kajian ini gaya kepimpinan jurulatih dilihat dari dua sudut
berbeza iaitu gaya kepimpinan jurulatih yang digemari dan gaya kepimpinan sebenar.
Gaya kepimpinan jurulatih yang digemai ialah tingkah laku jurulatih yang menarik
minat atlet dan memotivasikan mereka untuk terus berlatih. Tingkah laku ini mungkin
diamalkan oleh jurulatih mereka buat ketika ini ataupun tidak pernah langsung diterima
oleh mereka sepanjang mereka berada di bawah pimpinan jurulatih tersebut. Gaya
kepimpinan sebenar pula adalah tingkah laku yang diamalkan oleh jurulatih Sekolah

Sukan Malaysia menurut persepsi atlet.

1.7.1.1 Gaya Kepimpinan Latihan Dan Arahan

Tingkah laku jurulatih yang sering menitikberatkan latihan dan mengutamakan
tunjuk ajar dalam meningkatkan kemahiran, teknik dan taktik dalam sukan untuk
memperbaiki prestasi atlet (Chelladurai 1990). Jurulatih yang mempunyai gaya
kepimpinan seperti ini juga mewujudkan interaksi yang harmonis antara ahli dan

menyelaraskan aktiviti untuk mencapai matlamat tugasan pasukan.

1.7.1.2 Gaya Kepimpinan Autokratik

Gaya kepimpinan jurulatih yang menggambarkan tingkah laku untuk membuat
keputusan secara berdikari dan memberi penekanan autoriti personal (Chelladurai,
1990) Jurulatih seperti ini tidak mengambil kira sebarang pandangan atlet dalam

merancang strategi latihan.

1.7.1.3 Gaya Kepimpinan Demokratik
Tingkah laku jurulatih yang membenarkan lebih banyak penglibatan atlet dalam

membuat keputusan terhadap matlamat kumpulan, bentuk latihan dan strategi



permainan — permainan (Chelladurai, 1990). Jurulatih yang mengamalkan demokratik

sering berbincang denganatlet sebelum membuat sesuatu keputusan.

1.7.1.4 Gaya Kepimpinan Sokongan Sosial

Tingkah laku jurulatih yang menitikberatkan kebajikan atlet secara individu,
suasana kumpulan yang positif serta perhubungan interpersonal yang mesra
(Chelladurai, 1990). Jurulatih yang menunjukkan gaya kepimpinan sebegini tidak

hanya mengutamakan prestasi sukan atlet tetapi juga kehidupan harian mereka.

1.7.1.5 Gaya Kepimpinan Malklum Balas Positif

Tingkah laku jurulatih yang memperkukuh atlet dengan pengiktirafan dan
memberi ganjaran terhadap pencapaian yang baik (Chelladurai, 1990), Jurulatih
sebegini sering memuji dan memberi maklum balas yang positif terhadap prestasi

yang ditunjukkan oleh atlet.

1.7.2 Sekolah Sukan Malaysia

Secara operasionalnya, dalam kajian ini Sekolah Sukan Malaysia adalah
sekolah-sekolah yang berada di bawah tanggungjawab dan pengawasan Bahagian
Sukan, Kokurikulum dan Kesenian (BSKK), Kementerian Pelajaran Malaysia (KPM).
Pada waktu ini terdapat lima buah sekolah iaitu Sekolah Sukan Bukit Jalil di Kuala
Lumpur dan Sekolah Sukan Tunku Mahkota Ismail Bandar Penawar di Johor, Sekolah
Sukan Malaysia Sabah, Sekolah Sukan Malaysia Pahang dan Sekolah Sukan

Malaysia Terengganu.

1.7.3 Atlet Murid Sekolah Sukan Malaysia

Atlet Murid Sekolah Sukan Malaysia ialah atlet murid yang bersekolah di
Sekolah Sukan Malaysia Pahang dan Sekolah Sukan Malaysia Terengganu pada
tahun 2021. Atlet murid ini terbahagi kepada dua kategori iaitu atlet program
pembangunan yang berada di bawah yang berada di bawah tanggungjawab sekolah
sepenuhnya dan atlet elit yang berada dalam program persediaan Maijlis Sukan

Negara untuk menyertai sukan berprestij kebangsaan mahupun antrabangsa.

1.7.4 Sukan Individu

Acara sukan yang tiada atau kurang interaksi dalam kumpulan (Chelladurai &
Saleh, 1978) Dalam konteks kajian ini sukan individu adalah acara sukan yang
dimainkan secara perscorangan atau beregu. Sebanyak 20 acara sukan yang terdapat

di Sekolah Sukan Malaysia dikategorikan dalam acara sukan individu. Acara sukan



tersebut ialah olahraga, gimnastik, memanah, angkat berat, boling padang, judo,

lawan Pedang lumba basikal dan silat olahraga.

1.7.5 Sukan Berpasukan

Acara sukan yang saling berinteraksi atau bergantungan kepada ahli-ahli
dalam kumpulan (Chelladurai & Saleh, 1978). Antara acara sukan yang tergolong
dalam kategori sukan berpasukan ialah sepuluh jenis sukan yang terdapat di Sekolah
Sukan Malaysia iaitu bola sepak wanita, bola jaring, bola keranjang, ragbi dan sepak

takraw.

1.7.6 Jurulatih Sekolah Sukan Malaysia (SSM)

Individu yang melatih atlet murid yang belajar di Sekolah Sukan Malaysia
Pahang (SSMP) dan Sekolah Sukan Malaysia Terengganu (SSMT). Terdapat tiga
kategori jurulatih yang melatih atlet murid Sekolah Sukan Malaysia (SSM) ini iaitu guru
Kementerian Pendidiakn Malaysia (KPM) yang berjawatan sebagai jurulatih sepenuh
masa, jurulatih yang dipilih oleh persatuan sukan kebangsaan atau negeri dan jurulatih
kontrak yang dikendalikan oleh Majlis Sukan Negeri (MSN). Guru Kementerian
Pendidiakn Malaysia (KPM) yang berjawatan sebagai jurulatih sepenuh masa yang
mempunyai kelayakan dan pengalaman sebagai jurulatih. Jurulatih persatuan ialah
junlatih yang dipilih oleh persatuan sukan negeri masing-masing dan dibayar elaun
oleh persatuan tersebut. Jurulatih kontrak MSN adalah jurulatih tempatan atau luar
negara yang berkhidmat secara kontrak dengan MSN serta pengurusan gaji dan elaun

di bawah tanggunggawab MSN.

1.7.7 Pencapaian Prestasi

Pencapaian prestasi atlet murid Sekolah Sukan Malaysia (SSM) merujuk
kepada tahap penglibatan tertinggi atlet murid dalam bidang sukan yang diceburi.
Pencapaian prestasi terbaik adalah mewakili negara, kedua terbaik mewakili negeri,
diikuti dengan mewakili daerah dan seterusnya sekolah. Berdasarkan soal selidik di
Lampiran A, skor 5 diberikan kepada atlet murid yang mewakili negara, skor 4 mewakili
negeri, skor 3 mewakili daerah, skor 2 mewakili sekolah dan skor 1 bagi atlet yang

tidak pernah mewakili sekolah.

1.8 RUMUSAN BAB

Pada amnya, semua pemimpin seluruh dunia akan menggunakan kuasa yang
dimiliki sebagai alat untuk mempengaruhi pengikut-pengikutnya. Keberkesanan
kepimpinan adalah bergantung kepada gaya dan tingkah laku pemimpin dan ia yang
memberi kesan kepada prestasi, kepuasan pengikut terhadap pemimpin dan

komitmen pengikut terhadap pencapaian matlamat (Yukl, 2012).





